
 

ᐊᑦᑐᖅᑕᐅᔪᑦ ᓯᓚᖓᓄ ᐊᓯᔾᔨᕐᓂᖓᓄ ᖁᐊᖑᐃᓐᓇᖅᑐᒥᑦ, ᓯᑯᖓᓂ, ᐊᒻᒪ ᐃᒪᖓᓂ ᑲᓇᑕᒥ ᖁᑎᑦᑐᒥᑦ ᐅᑭᐅᑕᖅᑐᒥ 

 

ᑯᕆᔅᑕᐳ ᐅᒥᓛᓐ, ᐱᓕᕆᕕᖓ ᓄᓇᓂᑦ ᖃᐅᔨᓴᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ, ᑯᐃᓐ ᓯᓚᑦᑐᓴᕐᕕᒃᔪᐊᖓ, ᑭᖕᔅᑕᓐ, 

ᐋᓐᑎᐅᕆᔪ, K7L 3N6, ᑲᓇᑕ 

 

ᐱᔾᔪᑎᓪᓗᐊᑕᕆᔭᖓ ᑖᔅᓱᒧᖓ ᐱᓕᕆᐊᒧᑦ ᑲᔪᑎᓪᓗᒍ ᖃᐅᔨᓴᕐᓂᐅᔪᒥᑦ ᐱᓕᕆᐊᖃᓗᐊᖅᑐᑦ ᑐᑭᓯᔭᐅᓂᖏᓐᓄᑦ ᖃᓄᖅ 

ᒫᓐᓇᐅᔪᒥᑦ ᐊᒻᒪ ᓯᕗᓂᔅᓴᒥ ᓯᓚᖓ ᐊᓯᔾᔨᕐᓂᖓ ᐊᑦᑐᐃᓂᖃᕐᓂᖓ ᐅᑭᐅᑕᖅᑐᒥ ᓄᓇᖓᓂ ᐊᒻᒪ ᐅᑭᐅᑕᖅᑐᒥ 

ᐊᐳᑎᐅᖏᓐᓇᖅᑐᓂᑦ ᓄᓇᖏᓐᓂ. ᑖᓐᓇ ᐱᓕᕆᐊᖅ ᑐᕌᒐᖃᖅᑐᖅ ᑭᐅᔭᐅᓗᑎ ᐅᑯᐊ ᖃᐅᔨᓴᓂᕐᒧᑦ ᐊᐱᖅᑯᑏᑦ: 

 

1. ᖃᓄᖅ ᓯᓚᖓ ᐊᓯᔾᔨᕐᓂᖓ ᐊᓯᔾᔩᕙᓪᓕᐊᕙ ᐅᑭᐅᑕᖅᑐᒥ ᓯᓚᖓᓂ ᖃᓄᐃᓐᓂᕆᕙᑦᑕᖓᓂ? 

2. ᖃᓄᖅ ᓯᓚᖓ ᐊᓯᔾᔨᕐᓂᖓ ᐊᑦᑐᐃᓂᖃᖅᑲ ᐱᑕᖃᕐᓂᖏᓐᓄᑦ ᖁᐊᖑᔪᓂᑦ ᐊᒻᒪ ᖁᐊᖑᖏᑦᑐᓂᑦ ᓄᓇᓂᑦ? 

3. ᖃᓄᖅ ᓯᓚᖓ ᐊᓯᔾᔨᕐᓂᖓ ᐊᓯᔾᔩᕙᓪᓕᐊᕙ ᐃᖏᕋᖃᑦᑕᕐᓂᖓ ᐊᒻᒪ ᐱᐅᓂᖓᓄᓄᑦ ᐃᒥᖅ? 

4. ᖃᓄᖅ ᓯᓚᖓ ᐊᓯᔾᔨᕐᓂᖓ ᐊᑦᑐᐃᓂᖃᖅᑎᑦᑎᕙ ᐱᕈᖅᑐᓂᑦ, ᒥᑭᔪᕋᓛᓂᑦ ᐆᒪᔪᓂᑦ ᐊᒻᒪ ᐳᔪᕐᓗᐃᑦ ᓯᓚᒨᖅᑲᖅᑐᑦ? 

 

ᖃᐅᔨᓴᕐᓂᕆᔭᑦᑎᓐᓄᑦ ᑐᕌᒐᖏᑦ ᐅᑯᐊᖑᔪᑦ: (1) ᑎᑎᕋᖅᑕᐅᓗᑎ ᐊᓯᔾᔨᖅᑐᑦ ᓄᓇᓕᒻᒥ ᓯᓚᖓᓂ 

ᖃᓄᐃᓐᓂᕆᕙᑦᑕᖏᓐᓂ ᐱᖃᓯᐅᑎᓪᓗᑎ ᓯᕿᓂᕐᒦᖔᖅᑐᑦ ᐆᓇᕐᓂᖓ, ᓯᓚᖓ ᐆᓇᕐᓂᖓ, ᓯᓚᖓ ᖃᐅᓯᕐᓇᕐᓂᖓ, 

ᐊᓄᕆᖏᑦ, ᓄᕗᔭᐃᑦ, ᐊᒻᒪ ᖃᖓᒃᑰᖃᑕᕐᓂᖏᑦ ᐊᒻᒪ ᐅᑭᐅᒃᑯᑦ ᖃᓐᓂᖃᑦᑕᕐᓂᖓ, ᐅᐱᕐᖔᒃᑯᑦ ᐊᐳᑎᖓ 

ᐊᐅᓐᓂᖓ, ᐊᒻᒪ ᐊᐅᔭᒃᑯᑦ ᓯᓚᓗᖃᑦᑕᕐᓂᖓ; (2) ᖃᐅᔨᓴᕐᓗᒍ ᐊᕐᕌᒍ ᐃᓗᐊᓂ ᖁᓕᕇᖏᑦ ᐃᔾᔪᓂᖓ ᐊᒻᒪ 

ᐊᖏᓂᖓ ᖁᐊᖑᐃᓐᓇᖅᑐᖅ, ᓄᓇᒥ ᓂᓚᖓ. ᐊᒻᒪ ᐊᐅᔪᐃᑦᑐᑦ; (3) ᖃᐅᔨᓴᕐᓗᒍ ᖃᓄᖅ ᓯᓚᖓᓄ ᐱᔾᔪᑎᒋᓪᓗᒍ 

ᐊᓯᔾᔨᖅᑐᑦ ᐊᑦᑐᐃᓂᖃᕐᓂᖏᑦ ᐃᖏᕋᓂᖏᓐᓄᑦ ᐊᒻᒪ ᐊᒻᒪ ᐱᐅᓂᖓᓄᑦ ᐃᒥᖅ; ᐊᒻᒪ (4) ᖃᓄᖅᑖᒃᑯᐊ ᐊᓯᔾᔨᖅᑐᑦ 

ᐊᑦᑐᐃᓂᖃᕐᓂᖏᑦ ᐱᕈᖅᑐᓂᑦ, ᓄᓇᖓᓂ ᐆᒪᔪᕋᓛᑦ, ᐊᒻᒪ ᐊᑦᑐᐊᓂᓖᑦ ᐳᔪᕐᓗᐃᑦ ᓯᓚᒨᖅᑲᖅᑐᑦ, 

ᐊᑦᑐᐊᓂᖃᖅᑎᑕᐅᔪᑦ ᑖᒃᑯᓄᖓ ᑐᕌᒐᖏᓐᓄᑦ ᑲᔪᓯᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖓ ᐊᒻᒪ ᐊᑐᖅᑕᐅᓂᖓ 

ᐸᕕᓴᐃᓂᖃᖏᑦᑐᓂᑦ ᐃᑎᔫᖏᑦᑐᒥᑦ ᒧᓇᖓᓂ ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᐃᓄᖃᖏᑦᑐᑦ ᖃᖓᑕᓲᕋᓛᑦ 

(UAVs) ᓴᓇᕐᕈᑎᐅᓗᑎ ᑎᑎᕋᖅᑕᐅᓗᑎ ᐊᒻᒪ ᖃᐅᔨᓴᕐᓗᒍ ᖃᐅᔨᓴᖃᑦᑕᕐᓗᒋᑦ ᐊᓯᔾᔨᖅᑐᑦ ᖁᐊᖑᐃᓐᓇᖅᑐᒥᑦ, 

ᐊᐅᔪᐃᑦᑐᓂᑦ, ᖄᖓᓂ ᐊᒻᒪ ᐃᑭᖓᓂ ᐃᒪᐃᑦ, ᐊᒻᒪ ᐱᕈᖅᑐᐃᑦ ᐊᑯᓂᐅᔪᒧᑦ.  

 

ᐅᑭᐅᑕᖅᑐᖅ ᒫᓐᓇᐅᔪᒥᑦ ᐊᑐᕐᓂᖃᓕᕐᖓᑦ ᐊᑐᖅᑕᐅᓚᐅᖅᓯᒪᖏᑦᑐᓂᑦ ᐊᓯᔾᔨᖅᑐᓂᑦ ᐱᔾᔪᑎᒋᓪᓗᒍ 

ᐅᖅᑰᓯᕙᓪᓕᐊᓂᖓᓄᑦ ᓯᓚᖓ, ᑐᑭᓯᒋᐊᕈᑏᑦ ᓄᐊᑕᐅᔪᑦ ᐊᑯᓂᐅᓂᖓᓄᑦ ᐱᓕᕆᐊᖅ ᐱᐅᓯᑎᑦᑎᒋᐊᓂᐊᕐᑐᖅ ᐅᕙᒍᑦ 

ᑐᑭᓯᐅᒪᓂᖏᓐᓄᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᖁᖓᖑᐃᓐᓇᖅᑐᖅ, ᐃᒪᖅ, ᐊᒻᒪ ᐃᓅᓯᖅ, ᐊᒻᒪ ᐱᑕᖃᕈᓐᓇᕐᓂᖓ 

ᓴᓐᖏᔫᓂᕐᒧᑦ ᖁᐊᖑᐃᓐᓇᖅᑐᓂᑦ ᓄᓇᓂᑦ ᓯᓚᖓᓄ ᐊᓯᔾᔨᖅᑐᒧᑦ. ᑖᓐᓇ ᐱᓗᐊᖅᑐᒥᑦ ᐱᒻᒪᕆᐅᔪᖅ ᓂᓚᖃᑦᑎᐊᖅᑐᑦ 

ᖁᐊᖑᐃᓐᓇᖅᑐᑦ ᐊᐅᓐᓂᐊᖅᑐᒋᔭᐅᓗᑦ, ᓴᖅᑭᑎᑦᑎᔪᑦ ᐊᖏᔪᒥᑦ ᐊᓯᔾᔨᖅᑐᓂᑦ ᐃᒪᖓᓂ, ᐊᕙᑎᖓᓂ, ᐊᒻᒪ 

ᓄᓇᖓᐊᓯᔾᔨᕐᓂᐅᔪᑦ ᐊᕕᑦᑐᖅᓯᒪᔪᒧᑦ. ᖃᐅᔨᓴᓂᐅᔪᑦ ᓴᖅᑭᖅᑎᑕᐅᔪᑦ ᑕᕝᕘᓇ ᐃᖅᑲᓇᐃᔮᖑᔪᒧᑦ ᐱᑕᖃᕆᐊᖃᕐᒥᔪᑦᑕᐅᖅ 

ᒥᔅᓴᐅᓴᓐᓂᕐᒧᑦ ᐊᒻᒪ ᐱᓗᐊᕐᔭᐃᖅᓯᒪᔾᔪᑎᓄᑦ ᐊᑦᑐᖅᑕᐅᔪᓗᑦ ᒥᓚᖓᓄ ᐊᓯᔾᔨᕐᓂᖓᓄᑦ ᐱᖁᑎᕐᔪᐊᓂᑦ ᓲᕐᓗ ᐊᑐᕆᐊᑦ, 

ᐃᓪᓗᐃᑦ, ᐊᒻᒪ ᖃᖓᑕᓲᒃᑯᕖᑦ, ᐊᒻᒪ ᐊᑦᑐᐊᓂᖃᓗᐊᖅᑐᑦ ᖁᕝᕙᓯᓐᓂᖏᓐᓄᑦ ᖁᕝᕙᓯᓐᓂᖏᑦ ᐅᔭᕋᓐᓂᐊᕋᔅᓴᓂᑦ 

ᕿᓂᓂᕐᒧᑦ ᐱᔪᒪᓂᕆᔭᐅᔪᓂᑦ ᐊᕕᑦᑐᖅᓯᒪᔪᒥᑦ. ᑖᓐᓇ ᐱᓕᕆᐊᖅ ᐊᖏᔪᒥᑦ ᐃᓕᓐᓂᐊᓂᖅᑕᖃᖅᑐᖅ ᐱᖃᓯᐅᔾᔨᔪᓂᑦ 

ᐃᓕᓐᓂᐊᖅᑎᓂᑦ ᖁᕝᕙᓯᓐᓂᓕᒫᖏᓐᓂ ᐃᓕᓐᓂᐊᕆᐊᒃᑲᓂᓂᕐᒧᑦ ᐃᓕᓐᓂᐊᓂᕐᒧᑦ. 

 

ᖃᐅᔨᓴᕐᓂᖃᓂᐊᖅᑐᑦ ᐊᑯᓐᓂᖏᓐᓂ ᒪᐃ 1 – ᒪᐃ 20 ᐊᒻᒪ ᔪᓚᐃ 1 – ᐋᒡᒋᓯ 10, 2023. ᑖᓐᓇ 

ᐃᖅᑲᓇᐃᔮᖑᐊᖅᑐᖅ ᐅᕙᓂ ᐅᒥᖕᒪᑦ ᓄᓈᑦ  Expedition Fiord−ᒥᑦ (79̊24’N, 90̊44’W). ᓇᔪᕐᕕᒋᓂᐊᖅᑕᕗᑦ 

ᒪᒋᐅᓪ ᐅᑭᐅᑕᖅᑐᒥ ᖃᐅᔨᓴᕐᕕᒃ ᐅᒥᖕᒪᑦ ᓄᓈᓂᑦ. 

 

ᖃᐅᔨᓴᓂᕐᒧᑦ ᐊᑐᖅᑕᐅᓂᐊᖅᑐᑦ ᐱᖃᓯᐅᔾᔨᓂᐊᖅᑐᑦ ᓄᓇᖓᓂ ᖃᓄᐃᓕᖓᓂᖓᓄᑦ ᖃᐅᔨᓴᕐᓂᐅᔪᑦ 

ᖃᓄᐃᑦᑑᓂᖃᓕᖅᑎᓪᓗᒍ ᖁᐊᖑᐃᓐᓇᖅᑐᖅ ᖃᓄᐃᓐᓂᕆᔭᖏᑦ ᐊᒻᒪ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ ᓄᓇᖑᐊᓕᐅᕐᓗᒍ 

ᓄᓇᖏᑦ ᐊᒻᒪ ᐱᕈᖅᑐᑕᖃᕐᓂᖏᑦ. ᑖᒃᑯᐊ ᖃᐅᔨᓴᕐᓂᐅᔪᑦ ᐊᔾᔨᒌᓐᖑᐊᖅᑎᑕᐅᓂᐊᖅᑐᑦ ᓯᕗᓂᔅᓴᒥᑦ ᖃᐅᔨᓴᕐᓂᐅᔪᓄᑦ 

ᖃᐅᔨᓴᖃᑦᑕᕐᓗᒍ ᐊᒻᒪ ᖃᐅᔨᓴᕐᓗᒋᑦ ᐊᓯᔾᔨᖅᑐᑦ ᐊᐅᔪᐃᑦᑐᑦ ᐱᑕᖃᕈᓐᓃᕐᓂᖏᓐᓄᑦ ᐊᒻᒪ ᖁᐊᖑᐃᓐᓇᖅᑐᖅ 

ᐱᐅᔪᓐᓃᐸᓪᓕᐊᓂᖓᓄᑦ. ᓄᓇᖓᓂ ᖃᐅᔨᓴᐅᑏᑦ ᐋᖅᑭᑦᑕᐅᓂᐊᖅᑐᑦ ᐊᐅᔭᖓᓂ ᖃᐅᔨᓴᕐᓗᓂ ᐳᔪᕐᓗᓂᑦ 

ᓯᓚᒨᖅᑲᖅᑐᓂᑦ, ᐊᒻᒪ ᓄᓇᖓᓄ ᖃᐅᔨᔾᔪᑏᑦ ᐋᖅᑭᑭᑦᑕᐅᔪᑦ ᖃᐅᔨᓴᖃᑦᑕᕐᓗᑎ ᓄᓇᖓᓂ ᐆᓇᕐᓂᖓ ᐊᒻᒪ 



ᐃᒪᖃᕐᓂᖓ. ᒥᑭᔪᑦ ᖃᐅᔨᓴᕋᔅᓴᐃᑦ ᐃᒪᖓᓂ ᐊᒻᒪ ᓄᓇᖓᓂ ᓄᐊᑕᐅᓂᐊᖅᑐᑦ ᖃᐅᔨᓴᕐᕕᒻᒥ ᖃᐅᔨᓴᖅᑕᐅᓗᑎ, ᐊᒻᒪ 

ᐊᒥᓲᖏᑦᑐᑦ ᐱᕈᖅᑐᐃᑦ ᖃᓄᐃᑦᑐᒡᒍᑕᐅᓂᖏᑦ ᓄᐊᑕᐅᔪᑦ ᓇᓗᓇᐃᔭᖅᓯᒪᔪᓂᑦ ᓇᓗᓇᐃᖅᑕᐅᓂᖏᓐᓄᑦ. 

 

ᖃᐅᔨᓴᕐᓂᐅᔪᖅ ᐊᑦᑐᐃᓂᖃᔾᔮᖏᑦᑐᖅ ᐊᕙᑎᖓᓄᑦ, ᐆᒪᔪᓄᑦ, ᐅᕝᕙᓘᓐᓃᑦ ᐃᓄᓐᓂᑦ. ᑐᑭᓯᒋᐊᕈᑏᑦ ᓴᖅᑭᖅᑎᑕᐅᔪᑦ 

ᐊᑯᓂᐅᓂᖓᒍᑦ ᑖᔅᓱᒧᖓ ᐱᓕᕆᐊᒧᑦ ᖃᕋᓴᐅᔭᒦᑎᑕᐅᓂᐊᖅᑐᑦ ᑯᐃᓐᔅ ᓯᓚᑦᑐᓴᕐᕕᒃᔪᐊᖅ ᐊᒻᒪ ᐊᐅᓚᑕᐅᓪᓗᓂ 

ᐱᓕᕆᐊᒧᑦ ᓯᕗᓕᖅᑎᖓᓄᑦ. ᖃᐅᓱᐃᑦᑐᒥᐅᑕᐃᑦ ᑐᓴᖅᑎᑕᐅᓂᐊᖅᑐᑦ ᑐᕿᓯᑎᑕᐅᓂᖏᓐᓄᑦ ᓄᓇᓂᑦ ᐅᕙᒍᑦ 

ᑎᑎᕋᖅᑕᖏᓐᓂᑦ, ᐊᒻᒪ ᖃᐃᖅᑯᔭᕗᑦ ᖃᐅᓱᐃᑦᑐᒥᐅᑕᐃᑦ ᓄᓇᓕᒻᒥᑦ ᐃᓚᒋᔭᐅᖃᑕᐅᓗᑎ ᖃᐅᔨᓴᓂᕐᒧᑦ 

ᐱᓕᕆᔭᐅᔪᓂᑦ. ᑭᒃᑯᑐᐃᓐᓇᕐᓄᑦ ᑐᓂᓂᐊᖅᑕᕗᑦ ᖃᐅᔨᓴᕐᓂᑎᓐᓄᑦ ᖃᓄᐃᓐᓂᕆᔭᖏᓐᓂ ᖃᐅᔨᓴᖅᑕᐅᓯᒪᔪᑦ ᐊᒻᒪ 

ᑐᑭᓯᓇᖅᓯᑎᑕᐅᓯᒪᓪᓗᑎ. ᖃᓄᐃᓐᓂᕆᔭᖏᑦ ᑐᓂᔭᐅᓂᖏᑦ ᓄᓇᕗᒻᒥ ᐱᖃᓯᐅᔾᔨᓂᐊᖅᑐᑦ ᓯᕗᓂᐊᒍᑦ ᐋᖅᑭᔅᓯᒪᔪᑦ 

ᖃᐅᓱᐃᑦᑐᒥᐅᑕᓄᑦ ᓄᓇᓕᒻᒧᑦ, ᓯᐊᒻᒪᖅᓯᒪᓂᖅᓴᓄᑦ ᑐᓂᐅᖅᑲᐃᓪᓗᑎ ᐊᓯᖏᓐᓄᑦ ᓄᓇᓕᓐᓄᑦ ᐅᑯᑎᒎᓇ 

ᖃᕋᓴᐅᔭᒃᑯᑦ ᑎᑎᕋᕐᓂᒃᑯᑦ, ᐃᓄᑦᑎᒍᑦ ᑲᑎᒪᓂᐅᔪᑦ ᑕᐃᒪᐃᒍᓐᓇᑎᓪᓗᒋᑦ, ᐅᕙᓘᓐᓃᑦ ᐊᑐᕐᓗᑎ ᐃᕐᖏᓐᓈᕈᑎᒃᑯᑦ 

ᓲᕐᓗ ᔪᒻ (Zoom). 

 


